
  
  

कस्टम मिलिंग चावल उपार्जन में मनेंद्रगढ़-चिरमिरी-भरतपुर ज़िला प्रदेश में अव्वल

चर्चा में क्यों?
18 जनवरी, 2023 को छत्तीसगढ़ जनसंपर्क विभाग से मिली जानकारी के अनुसार मनेंद्रगढ़-चिरमिरी-भरतपुर ज़िला कस्टम मिलिंग के चावल उपार्जन के
मामले में प्रदेश में प्रथम स्थान पर है।

प्रमुख बिंदु 
ज़िले में इस साल 4,60,300 क्विंटल चावल उपार्जन के लक्ष्य के विरूद्ध अब तक 2,96,870 क्विंटल चावल का उपार्जन किया जा चुका है, जो
कि कुल लक्ष्य का 49 प्रतिशत है।
ज़िले में धान खरीदी के साथ-साथ उपार्जित धान के उठाव एवं कस्टम मिलिंग का कार्य तेजी से कराया जा रहा है। सीमावर्ती ज़िला होने की वजह से
सभी चेक पोस्ट पर मालवाहकों की सघन जाँच अनवरत रूप से जारी है।
गौरतलब है कि मनेंद्रगढ़-चिरमिरी-भरतपुर ज़िले में 23 उपार्जन केंद्रो में कुल पंजीकृत 16,022 किसानों में से 18 जनवरी तक 13,066 किसानों से
6,56,681 क्विंटल धान की खरीदी की जा चुकी है।
उपार्जित धान में से 5,27,263 क्विंटल धान का परिवहन राईस मिलरों के द्वारा किया जा चुका है, जो कि कुल खरीदी का 80 प्रतिशत है। ज़िले में
धान खरीदी का कुल अनुमान 7,95,200 क्विंटल है।

